
Hyrna er lamb sem á heima á bæ fyrir vestann sem heitir Hóll. 
Þegar Hyrna verður stór verður hún ekki lengur lamb heldur ær af því að hún er kvenkyns kind. Pabbi hennar er hrútur. 

Hyrna fæddist síðasta sumar þá var mamma hennar búin að hafa hana í maganum í 142 daga ásamt Kúti bróður hennar.

Hyrna er svört og hvít en Kútur bróðir hennar er alveg hvítur.

Stuttu eftir að þau fæddust var sett merki í eyrun á þeim svo enginn myndi ruglast og taka rangt lamb. 

Kindurnar ganga frjálsar á sumrin. Þær rölta út í haga og upp um fjöll og firnindi. Þar hafa þær nóg af grasi og gróðri til að borða. 

Þegar kindurnar borða tyggja þær grasið lítillega. Þær eru á beit og borða og borða og borða og borða. Síðan leggjast þær niður og jórtra. En þá æla þau dálitlu af grasi úr vömbinni upp í munn og tyggja það vandlega áður en þær kyngja því aftur. Finnst ykkur þetta ekki skrýtið?

Kindurnar hafa litla rófu eða dindil. Á fótunum hafa þær klaufir. Klaufirnar eru með tvær stórar tær sem hafa hlýfar úr hornum utan um.

Á haustin fara síðan allir bændurnir karlar, konur og stundum börn úr sveitinni ríðandi á hestunum sínum. Þau ríða út í haga og upp á fjöll til að smala saman kindunum og koma þeim í réttirnar. 
Réttirnar eru stórar. Þeim er skipt í almenning sem er í miðjunni og síðan í nokkrar reiti.

Kindur frá öllum bændunum eru settar í almenninginn þar sem bændurnir sækja síðan hver sína kind. Gunni á bóndabænum Hól fær einn reitt eða einn hluta af réttinni. 
Þar safnar hann saman öllum kindunum sínum. 

Til að finn sínar kindur skoðar hann merkin í eyrunum og finnur þannig Kút, Hyrnu og hinar kindurnar sínar. 
Gunni kemur kindunum sínum heim á bæinn sinn. Hann setur þær í fjárhúsið þar sem þau fá hey að borða yfir veturinn. 

Systkinin eru núna orðin stór eftir sumarið. Þau voru bara þrjú kíló þegar þau fæddust og síðan voru þau lítið eitt þyngri þegar þau lögðu af stað um vorið út í frelsið.

Um haustið þegar þau komu aftur í fjárhúsið voru þau orðin 30 kíló. 

Næsta vor eignast síðan Hyrna eitt eða fleiri lömb.

Hyrna og Kútur eru heppin. Fjárhúsið þeirra er hlýtt yfir veturinn. Þess vegna rakar eða réttara sagt rýjar Gunni bóndi eitthvað af ullinni af þeim systkinunum. 

Gunni og konan hans ætla nefnilega að prjóna ullarpeysu, húfu, vettlinga og sokka fyrir veturinn handa sér og börnunum sínum. Þeim finnst gott að vera í hlýjum ullarfötum á veturna til að halda á sér hita.

Eitthvað af ullinni ætlar Gunni að selja í búðina svo aðrir geti keypt sér ullargarn til að prjóna sér flíkur fyrir veturinn.  
Hyrna og Kútur fengu að fara heim í fjárhúsin en aðrar kindur fara ekki heim aftur þær þurfa að fara í sláturhúsið því það er ekki nóg pláss í fjárhúsinu og Gunni bóndi þarf að fá peninga til að geta keypt sér hveiti, sykur og aðrar nauðsynjavörur. Hann þarf líka að borga ýmislegt eins og rafmagnið og vatnið sem hitar fjárhúsið.

Það eru fleiri gimbur eða ær eftir í fjárhúsinu en hrútar. Það er af því að þær eignast aftur lömb næsta vor en ekki hrútarnir.

Kindurnar sem fóru í sláturhúsið gefa okkur hinum kjöt, ull, slátur og svið. Ekki má gleyma að þær gefa líka af sér skinn sem t.d. hægt er að nota í húfur, vettlinga og kápur.  

Hyrna og Kútur eru glaðar kindur. Þau eru ánægð að vera komin í hlýtt fjárhús eftir að vera frjáls yfir sumarið. Þeim líður vel í hitanum og geta legið þar og jórtrað. Hyrna litla er ekki svo lítil lengur hún er orðin stór eftir sumarið. Næsta vor eignast hún lamb sem hún fer með út í haga að naga gras.

